
লাচিত বৰফুকন।



 আমিনা।—সঁচা। আপোনাৰ কথা আটাইবোৰ অৰ্থলগা। শুনিবলৈ ভাল লাগে। সেই হে আহোঁ। আপুনি চাগৈ আমনি পায়?

 ৰমণী।—অকল তুমি আহিলে আমনি নাপাওঁ, আমিনা!

 আমিনা।—মই নো কাহানি কাৰ লগত আহিছিলোঁ, মনত নপৰে দেখোন।

 ৰমণী।— নহয়, মানুহ লগ নহয়, কথাৰ লগ।

 আমিনা।—অ, বুজিছোঁ।

 আঘনী।—এৰা, ময়ো বুজিলোঁ।

 আমিনা।—তই আকৌ বুজিলি কি?

 আঘনী।—এ, মোকো তোমাৰ দৰে কথাৰ পাকত পেলাই ঘুৰ্ম্মটি খুৱাইছিল নহয়, এতিয়া, অলপৰ আগতে। পিচে মোক বুজাই দিলে,তেওঁৰ মনটোও হেনো তেওঁৰ লগৰীয়া!

 ৰমণী।—(মিচিকিয়াই) বাৰু, এৰাঁ সেইবোৰ কথা এতিয়া। আমিনাৰ আজি কিবা বিশেষ সকাম আছে নে কি?

 আমিনা।—এৰা, আছেও নাইও।

 আঘনী।--উ-উ, এওঁৱো শিকিলে সেইখন কথা! মোৰ হাঁহি হে উঠিব।


এতিয়া, যাওঁ আই!

(বুঢ়ীৰ প্ৰস্থান)




 আমিনা।—বুঢ়ীটি বৰ ৰঙ্গিয়াল, নহয় নে?

 ৰমণী।—এৰা, তাইতে হে মোৰ এফেৰি শান্তি।

 আমিনা।—আৰু?

 ৰমণী।—আৰু এফেৰি তোমাত।

 আমিনা।—আৰু?

 ৰমণী।—আৰু ইয়াত নাই।

 আমিনা।—ক’ত বা আছে।

		 এই পৃষ্ঠাটো শেষবাৰৰ কাৰণে ২ ডিচেম্বৰ ২০২০ তাৰিখে ১০:৫৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

